ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. 2016 թվականի հոկտեմբերի 4-ի Հայաստանի Հանրապետության հարկային օրենսգրքի (այսուհետ՝ Օրենսգիրք) 147-րդ հոդվածի 1-ին մասի 31-րդ կետը շարադրել հետևյալ խմբագրությամբ․
[bookmark: _Hlk202967479]«31) «Ավտոմոբիլային տրանսպորտի մասին» և «Տրանսպորտի մասին» օրենքներով սահմանված՝ ֆիզիկական անձանց կողմից մեկ մարդատար տաքսի ավտոմոբիլով ուղևորափոխադրումներ, ֆիզիկական անձանց կողմից թեթև մարդատար ավտոմոբիլով ոչ կանոնավոր ուղևորափոխադրումներ իրականացնելու գործունեությունից, ինչպես նաև էլեկտրոնային հարթակով բեռնափոխադրումներից և առաքումներից ստացվող եկամուտները.»:
Հոդված 2․ Օրենսգրքի 380.1-ին հոդվածում՝
1) 1․1-ին մասը շարադրել հետևյալ խմբագրությամբ.
[bookmark: _Hlk202968817]«1․1․ էլեկտրոնային հսկիչ դրամարկղային մեքենայի կիրառությունը պարտադիր է՝․
1) ուղևորափոխադրման, բեռնափոխադրման և առաքման ծառայություն մատուցող կազմակերպությունների կամ անհատ ձեռնարկատերերի կողմից էլեկտրոնային հարթակով պատվերների ձևակերպման ու ուղևորափոխադրումների, բեռնափոխադրումների և առաքումների դեպքում (այդ թվում՝ անհատ ձեռնարկատեր կամ նոտար չհանդիսացող ֆիզիկական անձի կողմից),
2) կազմակերպությունների, անհատ ձեռնարկատերերի կամ ֆիզիկական անձանց կողմից մարդատար տաքսի ավտոմոբիլներով ուղևորափոխադրումների իրականացման դեպքում,
3) hանրային սննդի գործունեություն իրականացնող կազմակերպությունների կամ անհատ ձեռնարկատերերի կողմից պատվերների (այդ թվում՝ ինտերնետային կայքի կամ էլեկտրոնային հավելվածի (էլեկտրոնային առևտրային հարթակի միջոցով)) հիման վրա առաքվող խոհարարական արտադրանքի, խոհարարական արտադրանքի սպառման կազմակերպման հետ անմիջականորեն կապված ապրանքների, ինչպես նաև առևտարական գործունեություն իրականացնող կազմակերպությունների և անհատ ձեռնարկատերերի կողմից պատվերների հիման վրա (այդ թվում՝ ինտերնետային կայքի կամ էլեկտրոնային հավելվածի (էլեկտրոնային առևտրային հարթակի միջոցով)) ապրանքների առաքման ծառայությունների մատուցման դեպքում։
2) 2-րդ մասում «ուղևորափոխադրումների իրականացման» բառերը փոխարինել «ծառայությունների մատուցման» բառերով,
3) 4-րդ մասից հանել «, էլեկտրոնային հարթակով ուղևորափոխադրումների, կազմակերպությունների, անհատ ձեռնարկատերերի կամ ֆիզիկական անձանց կողմից մարդատար տաքսի ավտոմոբիլներով ուղևորափոխադրումների իրականացման դեպքում կիրառության կանոնները» բառերը,
4) 4-րդ մասից հետո լրացնել հետևյալ բովանդակությամբ 4.1-ին մաս՝
«4.1. Սույն հոդվածի 1.1-ին մասին համապատասխան՝ էլեկտրոնային հսկիչ դրամարկղային մեքենայի կիրառությունը Օրենսգրքով պարտադիր լինելու դեպքում էլեկտրոնային հսկիչ դրամարկղային մեքենայի կիրառության կանոնները սահմանում է Կառավարությունը։»։
Հոդված 3. Օրենսգրքի 416-րդ հոդվածից հետո լրացնել նոր 416.1-ին հոդված՝ հետևյալ բովանդակությամբ.
«Հոդված 416.1. Էլեկտրոնային հսկիչ դրամարկղային մեքենաների կիրառության և (կամ) էլեկտրոնային հսկիչ դրամարկղային մեքենաների միջոցով դրամական հաշվարկների կանոնները չպահպանելը
1.	էլեկտրոնային հսկիչ դրամարկղային մեքենայի կիրառությունը Օրենսգրքով պարտադիր լինելու դեպքում՝ ապրանքների մատակարարման կամ աշխատանքների կատարման կամ ծառայությունների մատուցման գործարքներն առանց էլեկտրոնային հսկիչ դրամարկղային մեքենայի կամ դրա կիրառության կանոնների խախտմամբ իրականացնելու յուրաքանչյուր դեպքի համար գանձվում է տուգանք 200 հազար դրամի չափով:»։
Հոդված 4.Օրենսգրքի 408-րդ հոդվածի 7-րդ մասը շարադրել հետևյալ խմբագրությամբ
«7. Հարկային ստուգումների ընթացքում և (կամ) «Օպերատիվ-հետախուզական գործունեության մասին» օրենքով սահմանված կարգով իրականացվող օպերատիվ-հետախուզական միջոցառումների արդյունքում հայտնաբերված` «Պետական տուրքի մասին» օրենքի 19.7-րդ և 19.8-րդ հոդվածներով սահմանված գործունեության տեսակներն առանց արտոնագրի իրականացնելու դեպքում գանձվում է տուգանք 500 հազար դրամի չափով: Սույն մասի կիրառության իմաստով` «Պետական տուրքի մասին» օրենքի 19.7-րդ և 19.8-րդ հոդվածներով սահմանված գործունեության տեսակների` առանց արտոնագրի իրականացում է համարվում նաև պետական տուրքի գումարը նույն հոդվածներով սահմանված չափից պակաս հաշվարկելը:»։
Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող յոթերորդ ամսվա 1-ից։
